
بەسەربردنی ژیان لای كۆچەرییەكـان 

لە دەڤـەری حاجی ئـۆمەران

كاتێك بینیم بووك لەسەر ئەسپ بوو وتم 
ئەوە هات خەجیج بۆلام

 م������ام زرار دەڵێت »ئەو كاتە س������ەردەمی 
ژن بەژن������ی هەبوو وەكو ئێس������تا نەبوو كچ و 
كوڕە ڕازی بن بۆیەكتربن،سەرەتا باوكم رازی 
نەبوو كچی ب������دات بەوان، تاوەكو ژن بەژنی 
بكەی������ن و بۆ ئەوەی خەدیجەم بدەنێ چونكە 
باوكم خۆی ل������ەوان بەگەورەتردەزانی، بۆی 
نەدەهێنام لە كۆتاییەكەی من خوش������كێكی 
گەنجی خۆمدا بە مامێكی پیری خەدیجە. 
ئ������ەوكات ماڵمان لە گوندێك بوو ناوی )میر 
سەید( بوو ئەو رۆژە من لەگەڵیان نەبووم كە 
چوون بووكیان هێنا تەنیا ڕیشی خۆم تاشی 
و چوومەوە لای حەیوان بۆ ش������وان كردن، لە 
دوورەوە لەسەرگردێك وەستابووم، بینیم بووكیان 
هێنا. بە س������واری ئەس������پ و تەقەیان دەكرد 
ئەوكات تەقەی بڕنۆی دەكرا و چەند كەسێك 
بەسواری ئەسپ بەدوای یەك دەڕۆیشتن 
و بووك لە ناویان دیار بوو، بەجلی س������ور 
و زەرد سواری ئەسپ ببوو، بۆ 
دڵم  دەه������ات، منیش  لای من 
زۆر خۆش بوو وتم هات خەجیج، 
ئێوارە گەڕامەوە كە لەبن ڕەشماڵ 
بووكیان بۆم ئامادەكردبوو وتم یاخوا 

بەخێربێ خەجیج. 
ئیبراهی������م  خەجیج������ە 
هاوس������ەری مام زرارە 
ئێم������ە  دەڵێ������ت« 
لەس������ەرەتاوە  هەر 
خانەوادەیەك������ی  ل������ە 
قەرەباڵ������غ بووین و خەریكی 
ئ������اژەڵ بووین،  بەخێوكردنی 
هاوسەرگیریم  ژیانی  كاتێك 
ك������رد و بە ئەس������پ و ماین 
منیان گواستەوە، بە جلی كوردی 
س������پی و زێریكی زۆرم لەبەر كردو 
دانرا  لەسەر  س������وورم  تولەیەكی 

بوو 
عاشقایەتیەكەی وەكو 

شیرین و فەرهاد بوو بەلایەوە
 ئەو پیاوە باس لەوە دەكات 
ژنەكەی  عاش������قی  چەن������دە  كە 
بووە، بەقس������ەی خۆی زۆر ماندوو بووە 
تاپیانداوە، بەڵام پێش ئەوەی ژن بێنێت چەند 
س������اڵێك عاش������قی بووە، ئەو پیاوە عاشقاتی 
خۆیان وەكو ش������یرین و فەرهاد پێناسەدەكات 
كە ئەوەندە عاش������قی بووە نەیتوانیوە بیبینێت 
و قس������ەی لەگ������ەڵ بكات، ت������ا ئەوكاتەی 

هێناویەتی .
 خەدیج������ە وەك باس������ی دەكات و دەڵێت: 

ناحیەی حاجی ئۆمەران یەكێكە لەو ناوچە شاخەویانەی كە 180 كیلۆمەتر 
لەشاری هەولێر دوورە هاوینان خێڵەكان بۆمەبەستی كشتوكاڵ و بەخێو كردنی 
مەڕو ماڵات ڕوو لەم ناوچەیە دەكەن.  بە بەمەبەس������تی بەس������ەركردنەوەی 

خێڵەكان سەردانی ناوچەی حاجی ئۆمەرانمان كرد.
كاتێك گەیشتینە حاجی ئۆمەران سەرەتا چاومان كەوت بە پیاوێك كە 
ناسرابوو بە )مام زرار( زۆر بەدڵێكی خۆشەوە پێشوازی لێكردین و وتی 
دەبێت بێن و بچینە ماڵی من بۆ ئەوەی كۆمەڵێك قسەتان بۆبكەم و 

ماستاوێكی سارد بخۆنەوە، ماڵی لەژێر رەشماڵدا بوو. 
هەركە چووینە ماڵەكەی و دانیشتین مام زرار بانگی مناڵەكانی 
خۆی كرد بۆئەوەی پێش������وازیمان لێبكەن. دواتر باس������ی ژیانی 
خۆی بۆكردین و وتی :تەمەنم 51 س������اڵەو لەس������اڵی 1977 
ژیانی هاوس������ەریم بەخۆشەویس������تی پێكهێناوە، هاوسەرەكەم 
بەناوی خەدیجەیە، ئێستا خاوەنی 9 منداڵین. ئێمە خۆی 
ماڵمان لەڕانیەیە، لەوێ خانووی خۆمان هەیە س������اڵانە 
لەمانگی پێنجەوە دێینە ئێرە تاكو كۆتایی مانگی نۆ 
بۆ ئەوەی كشتوكاڵ بكەین و هەروەها بۆ بەخێوكردنی 

مەڕوو ماڵات. 

بەیانیان زوو هەڵدەس������تین لەگ������ەڵ نوێژی 
بەیانی منداڵەكانم و مەڕەكان دەبەین بۆشاخ 
و منیش س������ەماوەر پێدەك������ەم و و چایی بۆ 
منداڵ������ەكان لێدەنێم و نانی������ان پێدەدەم دواترتا 
نیوەڕۆ خەریكی دروس������ت كردن������ی پەنیرو 
ماس������ت و كاركردنی ناو م������اڵ دەبم، دوای 
ئەوە نیوەڕۆ دەگەڕێینەوەو مەڕەكان دێنینەوەو 
ئێنجا مەڕەكان دەدۆش������م، دووب������ارە پەنیری 
لێ دروس������ت دەكەین بەشێكی لۆخۆمان لێ 

دەگێرینەوەو ئەوەی تر دەفرۆشین. 
پاسەوانەكان بوونەتە هۆی ئەوەی 

بێزارمان بكەن 
ئەو ش������وێنەی مام زرار لێ������ی دەژیت و 
مەڕەكانی لێ بەخێودەكات دەكەوێتە س������ەر 
سنووری ئیران كە لەو شوێنە خەڵكێكی زۆر 
ك������وردی ڕۆژهەڵاتن كەلوپەل دەگوزانەوە بۆ 
ناو وڵاتی ئیران لەسەر ئەو سنوورە، پاسەوان 
هەیە كە عەجەمن، ئەو پاس������ەوانانە بوونەتە 
هۆكاری بێزاركردنی ماڵی مام زرار كە رێگا 
لە ئاژەڵەكانی������ان دەگرن و ناهێڵن بۆ هەموو 
ش������وێنێكی ببەن و پێوەندی بە ئاسایش������ی 
حاجی ئۆمەران دەكەن و سكاڵا لە مام زرار 
دەكەن، ئەمە بۆتە هۆكاری ئەوەی كاریگەری 
لەسەر بەخێوكردنی ئاژەڵەكان دروست بێت و 

بێزارمان دەكەن.  
توندوتیژی بەرامبەر بەژن باوی نەماوە

 س������ەبارەت بەتوندوتی������ژی دژ بەژن������ان 
م������ام زرار وتی » ئێمە لێرە هیچ كێش������ەی 
توندوتیژم������ان نییە، لەگ������ەڵ ئافرەتەكانمان 
وەكو پێش������وو نەماوە، چونك������ە جاران ئەگەر 
كچێك بیووتبایە شوو بە كوڕێك دەكەم بەدڵی 
خۆم بێت، ئ������ەوە خەنجەرمان لەس������ەر ملی 
دادەنا. بەڵام ئێس������تاوەكو ئەو كات نەماوین 
تێگەیشتوو بووین گوێ لە داواكاری كیژەكان 
زراربەنموونە  م������ام  و ژنەكانم������ان دەگرین. 
باس لەوەدەكات كاتێك كوڕەكەی عاش������قاتی 
كردووە، ئەوان ڕازی نەبوونە بچنە خوازبێنی 
ئەو كچ������ە چونكە خوێندن������ی هەبووە بەڵام 
نەیەنە خوازبێنیم  ئەگ������ەر  كچەكە وتویەتی 
خۆم دەس������ووتێنم، مام زراریش دەڵێت كاتێك 
بینیم كوڕەكەمی ئەوندە خۆش������دەوێ بەسێ 
ڕۆژ مارەمان كردو گواس������تمانەوە بە دەهۆڵ 
و زوڕنا، ئێس������تا وای لێهاتووە هەموو كچێك 
و كوڕێك بەدڵی خۆیان ژیانی هاوسەرگیری 

پێك دەهێنن.
دڵم دەچێتە سەر هەموو كچێك

مام زرار وەك باس������ی دەكات و دەڵێت » 
دڵم دەچێتە سەر هەموو كچێك، من ژنێكی 
ترم هێنا ئەو كات ماڵمان لە شاری بوو، هەر 
لە كۆڵانی ئەوان دەسوڕامەوە، دوای ئەوە بە 

حەفت مانگ هێنام و تەڵاقیشمدا، چونكە 
هەر خەجیجم خۆشدەویست .

هەندێك جار دڵ پیسی لەمێردەكەی 
دەكات

خەجیج ئەوە دەخات������ەڕوو كە هەندێك جار 
دڵپیسی لە زرار دەكات بەتایبەت ئەوكاتانەی 
كە بە مۆبایل قس������ە دەكات، ب������ەڵام دەڵێت 
جارێك ژنی هێناوە بۆیە ترس������م لەسەر نییە 

كەجارێكی تر ژن بێنێتەوە.
كەخۆم دەڕازاندەوە ئەوكات خەجیج زانی 

ئاشق بوویمە
 مام زرار لەب������ارەی ژنی دووەمی دەڵێت 
»كە ژنم هێناوە ئەوكات من هەر خۆم جوان 
دەكردو دەچوومەبازار ئینجا خەجیج ئەوكات 
زان������ی من ئاش������قی ژنێكی ت������رم. خەجیج 

گەڕایەوە ماڵ������ی باوكی چوومەوە بە دوایدا 
و هێنامەوە، پەنیریش������م لیان وەرگرت بۆ ژن 

هێنانەكەم . 
بەمۆبایل ئاشقایەتی دەكات

ئەو پیاوە دەڵێت : تا ئێستاش������ی لەگەڵ 
بێت هیوایەتم ژنی جوانە، زۆرجار بە مۆبایل 
ئاشقاتی دەكەم و داوای خۆشەویستی لە ژنان 
دەكەم و بەتایبەت ژنەكانی سەر سنوور زۆر 
جوانن هەندێكجار ڕازی دەبن و هەندیكجار 

ڕەفزم دەدەنێ.
بە هیچ جۆریك قبوڵم نییە كچەكەم 

حەزحەزۆكێ بكات
م������ام زرار لەبارەی ئەوەی گەر كچەكەی 
خۆشەویستی بكات وتی« بە هیچ جۆریك 
قبوڵم نییە كچەك������ەم حەزحەزۆكێ بكات و 
لەبن س������ەری من خەریكی دڵ������داری بێت، 
بێ ئ������ەوەی من بزانم، بەڵام ئەگەر كچەكەم 
كوڕێكی خۆشویس������ت، ئەوە بابێت بە دایكی 
بڵێت بۆ ئەوەی م������ن ڕازی بم و كچەكەی 

خۆمی بدەمێ.
حەزم بەژیانی شارە نەك ژیانی 

خێڵایەتی
بەش������دار زرار تەمەن 27 ساڵە خوێندنی 
واز لێهێن������اوەو لەگەڵ باوكی كاردەكات، ئەو 
گەنجە بیركردن������ەوەی پێچەوانەی باوكیەتی 
ئ������ارەزووی لەو جۆرە ژیان������ە نییە و دەڵێت« 
لە منداڵییەوە لەو ج������ۆرە ژیانە دەژیم، زۆر 
ئارەزووی ژیانی ش������اردەكەم؛ ئەگەرچی لێرە 
هەیە  هەمووشتێكمان  تەكنەلۆژیاوە  لەڕووی 
وەكو ئەنتەرنێت و تەلەفزیۆن، بەڵام من وەكو 

خۆم هەر حەزم بە ژیانی شارە«
شەوانە كاتی ئەوەمان نییە سەیری 

تەلەڤزیۆن بكەین
چنار عزیز دانیش������تووی حاجیەوە چوار 
ساڵە ژیانی هاوسەرگیری پێكهێناوە، خاوەن 
یەك منداڵە بەهۆی ئەوەی ش������ووی كردوە 
لەگەڵ ماڵی خەزووری لە حاجی ئۆمەران 
لە ژێر رەشماڵەكان ژیان بەسەردەبات و ماڵی 
خەزووری خەریكی چاندنی تەماتەو خەیار 
و كولەك������ەن ئەو ژنە دەڵێت« س������ەرەتا زۆر 
ناخۆش بوو ك������ە لەگەڵ مێردەكەم بێمە ئەو 
ش������وێنە بۆ كاركردن بەڵام ئێستا فێربوومەو 
ڕاهاتووم، زۆرم حەز ب������ەو ژیانەیە، رۆژانە 
من خەریكی كاركردن و چێشت لێنان دەبم تا 
و هاوسەرەكەم دەگەڕێنەوە،  ماڵی خەزوورم 
دوای ئەوە دووبارە دەست بە چاندن دەكەنەوە، 
شەوانە زوو دەخەوین بەهۆی ئەوەی رۆژانە 
هی������اك و ماندوی������ن كاتی ئەوەم������ان نییە 
خۆمان بە تەلفزیۆن و ئەو بابەتانەوە خەریك 

بكەین. 

ژنێكی دووگیان دەخنكێندرێت و فڕێدەدرێتە بیرێكەوە
بەڵام دوای ئەوە باوكی بەو كێشانەی زانی و هات كچەكەی خۆی 
گوارەیەبوو  جووتە  ئەو  توڕەبوونەكەشی  هۆكاری  بردەوەو  بەتووڕەیی 
كە دایبوو بەو كوڕەی پێشوو، كە پێوەندی هەر لەگەڵ مابوو، ئەو 
كات ئێمە سكاڵامان تۆمار نەكرد، چونكە وتمان كێشەكە بەڕێگای 
داوامان  جارێك چووینەوە  ئێمە چەند  ئەكەین،  عەشائیری چارەسەر 
كرد بگەڕێتەوە، باوكی هەر ڕازی نەبوو بیگەڕێنێتەوە تا كچەكەی 
خۆی بە تەڵاقدان دا لە كوڕەكەم، لەو كاتەوە ئێمە هیچ پێوەندیمان بە 

)پ( نەمابوو هاتووچۆشمان نەمابوو« 
دایكم وتی لەگەڵ كوڕێك لە بەردەرگا قسەدەكات

قەتەویە  گوندی  دانیشتووی  كرێكارە  پیشەی  )پ(  ه��اوس��ەری 
خەزورم  واتە  مام  دەڵێت«  خواستوە  خۆی  ئامۆزای  كە  )ن،ف،ج( 
تەلفۆنم بۆ كردبوو بۆ  بۆیە هاتبووە ماڵمان چونكە من  ئەو رۆژە 
ئەوەی ئامۆژگاری كچەكەی بكات كەچی هات كچەكەی خۆی 
بردەوەو بەتەڵاقدانی دا« ئەو كوڕە دەڵێت« لە ڕاستیدا من خۆم هیچ 
چەند  دایكم  بەڵام  بوو،  نەبینی  ژنەكەم  لە  گوماناویم  ڕەوشتێكی 
جارێك ئاگاداری كردمەوەو ئامۆژگاری دەكردم كە واز لەو ژنەم بێنم 
چونكە چەندجارێك لەبەر دەرگا لەگەڵ كوڕێك قسەی كردوە، جووتە 
گوارەكەشی پێداوە، ئەوكات خێزانەكەم دووگیان بوو منیش پێمگوت 
دەبێت ئەو منداڵەت هی من بێت!! ئەو كات سكی پێنج مانگ بوو 
بەڵام باوكی هات بردیەوە ماڵی خۆیان، ئەگەرچی دایك و باوكم 
و خۆشم چووین بۆ ئەوەی بیگەڕێنینەوە بەڵام باوكی رازی نەبوو، 
دوای ماوەیەك من هەواڵی كوشتنی )پ( لە )س( خەسووم گوێ 
لێبوو كە ژنەكەم كوژراوەو بەدەستی باوكی و گوێبیستیش بووم كە 
كەسێكی تر دەستی لە كوشتنەكەیدا هەبووە بە ناوی )ص،ر( ئیتر 
هیچ زانیاریم نییە لە كوشتنی ئەوكچە و ئاگاداریش نیم كە چۆن 

كوژراوە«
كوشتیان و فڕێیانداوەتە بیرێكەوە

بە  دەدات  وتەیك  چەند  شاهێدێك   2011/6/8 لە 
نهێنی و ڕازی نابێت ئاشكرا بكرێت 
وزانیاری هەیە دەربارەی كوشتنی 
ئەو ژنە و دەڵێت » بەر لە كوژرانی 
)پ( لەگەڵ پیاوێك گیراوە بەڵام 
)پ(  ك����ەس����وك����اری 
پیاوەكەیان جێهیشتووەو 
نەیانكوشتوە دوای 3 
خۆیان  كچەكەی  رۆژ 
كەسەی  ئەو  كوشتووە« 
و  دەدات  بەنهێنی  شاهیدی 
زانیاریەكانی  بەگوێرەی  دەڵ��ێ��ت« 
خ��ۆم ه��ەری��ەك ل��ە ب��اوك��ی و ل��ەگ��ەڵ 4 
ئامۆزای تری بە ناوی )ش، ب، ف، ب( لەگەڵ 
چەندین كەسی تر لە خزم كەسوكاری كە ناوەكانم لە 
ڕووداوەكەی  )پ(  كوشتنی  لە  هەیە  دەستیان  نییە  یاد 
بەباشی لەیادم نییە، بەڵام دەزانم ناوبراویان بردۆتە گوندی 
لەوێ  مەخمور  لە  گوێر  ناحیەی  لە  ئەمین(  )سەید 
خنكاندویانە هەر لە بیری گوندی سەید 

ئەمین فڕێیانداوە. 

لە 2011/5/19  ئافرەت  لە مافی  بەرگری  لیژنەی  لە  نووسراوێك 
ئاڕاستەی پەرلەمان دەكرێت بۆ لێكۆڵینەوە لەسەر كوشتنی ژنێك كە 

كۆرپەلەی لە سگی بووەو خنكێندراوە .
كچێكی تەمەن 20 ساڵە لە 12 ساڵی بەشوو دەدرێتە كوڕە مامێكی، 
لە  كەسوكاریەوە  لەلایان  و  دەدات  تەڵاقدانی  بە  باوكی  ئەوە  دوای 
ساڵی 2010 دەكوژرێ وبەدووگیانی فڕێدەدرێتە بیرێكەوە لە گوندی 
سەید ئەمین ئێستا بە نووسراوێكی ڕەسمی دەستەی لێژنەی ژنانی 

پەرلەمان لێكۆڵینەوە لەو بابەتە دەكات. 
***

جووتە گوارەو وێنەكەم داوتە كورێك
كچێك بە ناوی )پ،خ،ر( لە تەمەنی 12 ساڵییەوە لە كوڕی مامێكی 
بەناوی )ن( كە پیشەی كرێكارە مارەدەكرێت و دەگوازرێتەوە دوای 
ئەوە ماوەیەك پێكەوە دەژین و كچەكە دووگیان دەبێت و ناڕەزایی )پ( 
بەرامبەر )ن( دروست دەبێت، باوكی )ن( تەمەن 44 ساڵە شوفێری 
تاكسیە دەڵێت« كوڕەكەم لەگەڵ كچی مامی ژیانی هاوسەرگیری 
گوارەی  بووكەكەم  ڕۆژێ��ك  ئ��ەوە  دوای  نەبوو  كێشەیەكیان  پێكهێنا 
دەڵێت: جووتە گوارەكەو  ئەویش  و  لێیدەپرسێت  كوڕەكەم  و  بزردەكات 
وێنەیەكی خۆم داوەتە كوڕێك، پاشان )پ( ئەو بابەتەی لای )ب( 
خوشكی باس كردبوو دوای ئەوە هەواڵەكە گەیشتبووە باوكی و رۆژێك 
باوكی هات )پ(ی لەگەڵ خۆی بردەوە ماڵی خۆی لە دیبەگە، 
ئەوكات من و خێزانەكەشم لەگەڵیان چووین بۆ ئەوەی ئەزیەتی )پ( 
نەدات، دوای رۆژێك من و خێزانەكەم هاتینەوە، )پ( لە ماڵی باوكی 
مایەوە چونكە باوكی ڕازی نەبوو بەگەڕانەوەی، لەدوای سێ رۆژ 
من و خێزانەكەم دووبارە ڕۆیشتینەوە ماڵی براكەم بۆ ئەوەی بووكەكەم 
بگەڕێنمەوە،بەڵام هەر ڕازی نەبوو دوای ئەوە باوكی تەلەفۆنی بۆ 
كوڕەكەم كرد، ئەویش چوو بۆ ماڵیان ناچاری كردبوو كە كچەكەیان 
تەڵاق بدات، دوای 3 مانگ لە تەڵاقدانی )پ( كوڕەكەم ژنێكی 

ه�������ی�������چ تری هێناو ئێمە لەو كاتەی ئەو ژنە تەڵاقدراو 
پێوەندییەكمان لە نێوان نەماوە« 

خاوەن 7كوڕیش بم لەگەل مێردەكەم 
ناژیم

تەمەنی  م��اڵ��ەوەی��ە،  ژن��ی  )ن(  دایكی 
 2008 ساڵی  لە  دەڵ��ێ��ت«  ساڵانە   45
ڕێكخست  هاوسەرگیریمان  ئێمە  بوو 
بۆ كوڕەكەم لەگەڵ )پ( ئامۆزای 
نەبوو،  كێشەیەكیان  هیچ  سەرەتا 
رازی  ك��وڕەك��ەم  بە  ئ��ەوە  دوای 

پێوەندی  چونكە  ن��ەدەب��وو، 
لەگەڵ  خ��ۆش��ەوی��س��ت��ی 
كوڕێكی تر هەبوو، نازانم 
ن��اوی چی ب��وو، چونكە 
جووتە گوارەی بزرببوو كە 
وتی  كرد  لێ  پرسیارمان 
داومەتە  وێنەكەم  لەگەڵ 

بەمنی  پ  هەروەها  كوڕێك 
وت ئەگەر خاوەنی )7( كوڕیش 

بژیم،  مێردەكەم  لەگەڵ  ناتوانم  بم 

انە
 س

ئا:



49

20
11

/7
/4

  
)8

37
ە )

مار
ژ

تی
ڵایە
مە
كۆ

دەستگرتن بەسەر باندێكی لەشفرۆش كە لە رێی ئینتەرنێتەوە دامەزراوە 
ل������ەو كاتەوەی سیس������تمی جیهانگەرایی هاتۆتە 
ئاراوە، ئینتەرنێت كاراترین كەناڵی كۆمۆنیكەیشنە، 
هەرچەن������دە س������ەرەتا لە ش������ەڕی س������اردا لە لایەن 
ئەمەریكاوە ئەم تۆڕە جاڵجاڵۆكەییە بە مەبەس������تی 
هەژموونگەرای������ی س������ەربازی دامەزرێن������را، دواتر 
بازن������ەی بەكارهێنان������ی ف������راوان ب������وو، ئەمڕۆش 
ئینتەرنێ������ت بە ئامانج������ی بڵاوكردن������ەوەی هەواڵ 
و زانی������اری ب������ۆ كۆمەڵگە، دنیای خس������تۆتە ناو 
شووشەیەكی ش������ەفافەوەو لە كەمترین ماوەدا و بە 
تێچوونێكی هاكەزایی و ب������ێ چاودێری و فلتەرو 
سانسۆر، مرۆڤ دەتوانێت تەیمانی ئەمسەر بۆ ئەو 
س������ەری جیهان بكات، ئ������ەم كەناڵە مەڵتی میدیایە 
وەك تەلەڤزیۆن نییە كە بە تەنیا وێنەو داتاو كەیسی 
زانیاری لێ وەربگیرێت، بەڵكو دەتوانرێت بەهۆیەوە 
بیرو حەزو شتەكانی خۆت بدەیت یان ببەخشیت، ئیتر 
وەك زۆربەی ئامڕازەكانی دیكەی زانس������تی وایە، 
كەس������انێك هەن بۆ كاری ج������وان و جوامێرانەو باش 
جڵەوگیری دەكەن ی������ان لەبڵاوكردنەوەی وتەو كردەو 
بیری سوودبەخشدا بەكاری دەهێنن، هەشن دەیكەنە 
ئامڕازێك بۆ پیانگێڕی و تۆقاندن و بە داوەوەكردنی 
خەڵكی و پێش������ێلكردنی ئازادی خوڕەوشتی گشتی 

كۆمەڵگە و تاد..
 چ ب������ە بڵاوكردن������ەوەی بێ ئابڕووی������ی و تانەو 
تەشەرلێدان و داوێن پیس������ی یان بۆ بەفاقەوەكردنی 
كچ������ان و كوڕان بەبزواندنی سێكس������ی لەژێر ناوی 
ب������ە دوای  پێوەن������دی خۆشەویس������تی و گ������ەڕان 

هاوسەرگیریدا...
زۆربەی وڵاتانی دنیا بە ئەمەریكاشەوە لەهەوڵی 
بەردەوامدان بۆ نەهێش������تنی خراپ س������وودوەرگرتن 
لەم ئامڕازە، وەك چۆن س������اڵێكیان سیناتۆر )ئێدوار 
كینیدی( ڕایگەیاند )) پێویس������تە لەس������ەر وڵاتان 
كۆنترۆڵی باری سێكس������ی بكەن لەسەر تۆڕەكانی 
ئینتەرنێ������ت، وەك چ������ۆن كار ب������ۆ رێنمایی كردنی 

نەهێشتنی تیرۆر دەكەن..((
ناهەمواری و تەشەنەسەندنی تاوانە سێكسییەكان 

لە جیهاندا، پس������پۆرانی )یۆنس������كۆ(ی هاندا، ساڵی 
1999 لە ڤیێنا كۆنگرەیەك س������ازبكەن تا هاریكاری 
وڵاتان بێت ب������ۆ ڕاگرتنی ئەو تاوانە سێكس������ییانەی 
ل������ە ڕێگەی ئینتەرنێتەوە مناڵان������ی خوار تەمەن 18 
س������اڵی تێدا دەبنە قوربانی، تەنانەت لەس������ەر ئاستی 
باڵاوە هەندێك لە حكومەتەكان لەگەڵ مایكرۆسۆفت 
و گۆگڵ بە نهێنی دادەنیش������ن ت������ا چەند پێگەیەك 
لۆك بكەن ی������ان فیلتەریان بۆ دابنێن یان درەنگانێكی 
ش������ەو بكرێنەوە، بە تایبەت ئەو پێگانەی كە واڕسكی 
ئیباحی لە ناخدا دەچێنن، من������اڵان و هەرزەكاران بۆ 
كاری سێكسی لابەلا دەبزوێنن و لە ناو كۆمەڵگەدا بە 
تایبەتی لە كۆمەڵگە موحافزكارەكاندا كەتن و تاوانی 

لێ دەكەوێتەوە..
دۆس������یەی ئەم جارەم������ان تایبەتە ب������ە قەزییەی 
ئافرەتێك كە ئێس������تا لە زیندانەو بە داخەوە بە تاوانی 
لەشفرۆش������ی بۆ ماوەی دوو ساڵێك بەندكراوە، كە لێرە 
یەكەمین قوربانی چەتەگەری س������ۆزو عاتیفەی سەر 
ئینتەرنێتە، ئەم ئافرەتە هەرلەوەتەی ش������ووی كردووە، 
شەش س������اڵان منداڵی نەبووەو مێردەكەشی بۆ كاسپی 
زۆربەی كاتەكانی بەسەفەری وڵاتانەوە بووەو دواتریش 
ژن������ی دووەمی هێناوەتەوەو بە ت������ەواوی ئەم خانمەی 
لە ڕووی س������ۆزو عاتیفەو پێداویس������تی جەستەییەوە 
فەرام������ۆش ك������ردووە، تەنیایی ب������ەردەوام و خووگرتن 
بە ئینتەرنێت������ەوە بۆ ماوەیەكی زۆر بووەتە پیش������ەی 
ڕۆژانەی؛ ت������ا لەو ڕێگەیەوە بەدوای گەرم و گوڕی 
ئەو حەزوسۆزەدا بگەڕێت كە پیاوەكەی لێی بڕیوە، بە 
مەس������یج و چاتكردن زۆر هەرزەكارو گەنجی كردۆتە 
هاوڕێی خۆی و جار هەبووە ش������ەو تا بەیانی بەردەوام 
لە پێوەندیدا بووەو تا پیاوێك بە ناردنی ش������یعرو وێنەو 
نام������ەی دڵدارییەوە زۆرترین كاتی بۆ تەرخان كردووەو 
ئەمی������ش بەو پیاوەوە گرفتار بووەو زۆر لە نهێنیەكانی 

ژیانی خۆی و مێردەكەی بۆ دركاندووە ..
دوای ماوەی������ەك ئەو پی������اوە داوای لێ كردووە كە 
ئامادەیە ئەو بۆش������اییە ڕۆح������ی و عاتیفیانەی بۆ پڕ 
بكاتەوە كە هەیەتی دواجاریش قەناعەتی پێ هێناوە تا 

بێت و لە نزیكەوە، هەر لە ماڵی ئافرەتەكە خۆی، لەو 
كاتانەی مێردەكەی لە سەفەر دەبێت یەكتری ببینن، 
ئیتر ئ������ەم پیاوە هەموو جۆرە ش������ێوازێكی دەروونی 
و فروفێڵێك������ی خۆی بە پانەوە خس������تۆتەگەڕ تا 
قەناعەتی پێ هێناوە، بە ڕێگەی ناشەرعی سێكسی 
لەگەڵدا ب������كات، پاش تێپەڕین������ی چەند مانگێك، 
هەرچۆنێك دەبێت، بە وەرگرتنی ناوونیشانی ماڵ و 
گەیشتنی پیاوەی قۆرخكار بە ئافرەتەكەو فریودان 
و ڕازی كردنی بۆ ن������او جێی خەوتن و وێنەگرتنی 
ب������ە نهێنی لە كاتی خەوتن������دا و ئیتر دواتر كە لێی 
تێر بووە، بە ناوی هاوڕێیەتییەوە بە كابرایەكی تری 
ناساندووە، ئەویشی پێ فێركردووەو بە هەردووكیانەوە 
كردویانەتە كاڵایەك بۆ پەی������دا كردنی پارەو پوول و 

دامركانەوەی چڵێسی..
كاتێك ئافرەتەكە لەم هەوەسبازی و خەونە سەرەڕۆو 
تووش������ەی خۆی بەخەبەردێتەوە، ئینجا دەزانێت كە 
چەند س������اویلكانە لە ئینتەرنێت������ەوە هەڵخەڵەتێنراوە، 
ب������ەڵام چی بكات، تازە كار لە كار ترازاوەو، هەم لە 
لایەن گەڕەك و هەندێك لە كەسوكاری مێردەكەیەوە 
گومان������ی خراوەتەس������ەرو هەم لە لای������ەن پیاوەكەوە 
گوش������اری زیاتری بۆ دێت تا بەردەوام بێت لەگەڵ 
خۆی و برادەرەكەیدا كە هەردووكیان بوونەتە شەریكە 
ب������ەش و ئەمیان كردۆتە كۆمپانی������ا تا غەریزەكانی 
خۆیانی پ������ێ دامركێنن������ەوەو جاربەجاریش لە ڕێی 

لەشی ئەمەوە دەخیلەكەیانی پێ پڕ بكەن..
 پۆلی������س لەوەڵام������ی ش������كایەتی بەردەوامی 
ك������ۆڵان و دواتر برایەكی مێردەكەیدا بەس������ەر ماڵی 
ئافرەتەك������ەدا دەدەن و جگە لەو دووداوێن پیس������ەی 
لەگەڵ������ی خەوتب������وون، گەنجێك������ی هەرزەكاریش 
لەوێ دەگرن و دەس������ت بەسەر مۆبایلی پیاوەكەشدا 
دەگیرێ������ت ك������ە چەندین گرت������ەی ئیباحی خۆی 
لەگەڵ ئەو ئافرەتەدا تێ������دا تۆماركردبوو، بەناوی 
باندی لەشفرۆش������ییەوە هەمووی������ان دەدرێنە دادگا 
و چارەنووس������ی ئافرەتەكەش لە پش������تەوەی شیشە 

ڕەقەكانی زیندانەوە تاریك بووە. 

ێش
اند

گوڵان- دهۆك/ محەمەد عەبدولعەزیز:

س������اڵانە  تەم������ەن 20   كچێك������ی 
لەبەرئ������ەوەی پێوەندی خۆشەویس������تی 
لەگەڵ كوڕێك هەبوو،خانەوادەكەش������ی 
ڕازی نەب������وون و زۆری������ان لێك������ردووە 
بەتایبەتی مامی، ئاگری لە جەستەی 

خۆی بەرداوەو گیانی لە دەستداوە.
سەمیر یوس������ف كە كەسێكی نزیكی 
لەم  رایگەیاند:  ئەم كچەیە  خانەوادەی 
حەفتەیەدا كچێكی تەمەن 20 ساڵانە 
بەرداوە،  لە جەس������تەی خۆی  ئاگری 
هەروەها وتی: هۆكاری خۆ سووتاندنی 
ئ������ەم كچە دەگەڕێت������ەوە بۆ ئەوەی كە 
كوڕێك  لەگەڵ  خۆشەویستی  پێوەندی 
هەب������وو و باوكیش������ی چەند س������اڵێكە 
كۆچی دوایی ك������ردووە، بەڵام مامی 
ڕێگر ب������وو لەوەی ئ������ەم كچە لەگەڵ 
خۆشەویس������تەكەی ژیانی هاوسەرێتی 
پێ������ك بهێنێ������ت، بۆی������ە ئەوی������ش وەك 
مامی  هەڵوێستی  دژی  كاردانەوەیەك 
بڕیاری������دا ئاگر لە جەس������تەی بەربدا و 

كۆتایی بە ژیانی خۆی بهێنێت.
ئەو كەس������ە ئەوەش������ی ڕاگەیاند كە 
كچەكە بەر لەوەی گیان لە دەست بدات 
بەكەس������وكاری خۆی وتبوو: من لەبەر 
ئێوە خۆم كوش������ت، چونكە مامم ڕازی 

نەبوو بە مرازی خۆم بگەم. 

لە بنكەی پۆلیسی قەزای دەشتی هەولێر 
كچێكی تەمەن 23 ساڵە بەناوی )ه،ع( كە 
كچی ماڵەوەیە لەلای������ەن كوڕێكەوە بەردەوام 
هەڕەش������ەی لیدەكرێت و بڕێك پارەشی لێ 

سەندووە.
)ه،ع( س������كاڵای لە )س،ئ( لە بنكەی 
پۆلی������س كردووە بەوە تاوانب������اری دەكات كە 
ماوەی 11 مانگ������ە ژیانی لێ تاڵ كردووە 
لەب������ەر ئەوەی پێش������تر ماوەی������ەك پێوەندی 
خۆشەویس������تییان هەبووە و بەڵێنی پێدا بوو 

كە شووی پێ بكات، ئەو كوڕە كە تا ئێستا 
نزیك������ەی )5000( پێنج ه������ەزار دۆلاری 
لێكردووە  ئەوەشی  لێسەندووە و هەرەش������ەی 
ئەگ������ەر ب������ەردەوام نەبێت ئەوا بە كوش������تی 
دەدات و دەچێت������ە س������ەر ماڵیان هەرچییەك 
هەب������ووە هەم������ووی دەدركێن������ی، دەربارەی 
پێوەندییەكەی������ان )ه،ع( دەڵێ������ت: ب������ە هیچ 
شێوەیەك بە یەك گەیشتن لەنێوانماندا نەبووە 
و تەنیا بە قسەكردن پێوەندیمان هەبووە، دوای 
لێكۆڵینەوە دادوەر بڕیاری بەند كردنی داوە.

هەولێر  پۆلیسی  راگەیاندنی  بەڕێوەبەڕیی 
رایگەیاند كەوا گەنجێكی تەمەن 25 ساڵان 
لە نزیك گوندی توڕەق لە لایەن هاوڕێیەكی 
خۆی برین������دار دەكرێت و دوات������ر گیانی لە 

دەستداوە
بەپێ������ی زانیاریەكان ئ������ەم گەنجە بەناوی 
)م،ح( كە كاسبە لەگەڵ هاوڕێیەكی بەناوی 

)ش،م( كە تەمەنی 25 ساڵە دەمانچەیەكیان 
پێ بووە، دواتر بە هەڵە گوللەیەكی لە دەستی 
دەرچووە و ب������ەر هاوڕێیەكەی كەوتەوە، دواتر 
گەیەنراوەتە نەخۆشخانەی ئیمێرجنسی شاری 
هەولێ������ر، دوای لێكۆڵینەوە تاوانبار ددانی بە 
تاوانەكەی خۆی دا نا و بەپێی ماددەی 416 

لەلایەن دادوەرەوە بەند كراوە.

 لەپێناوی  خۆشەویستی 
كچێك خۆی دەسووتێنێت

كوڕێك هەڕەشەی ناوزڕاندن و كوشتن لە كچێك دەكات

بە هەڵە هاوڕێیەكەی خۆ كوشت

لە گەڕەك������ی پێنجی حەس������ارۆكی 
ش������اری هەولێر گەنجێك������ی تەمەن 20 
ساڵ كۆتایی بەژیانی خۆی هێنا، بەڵام 
تا ئێستا هۆكاری خۆ كوشتنەكەی دیار 

نییە.
بەرێوەبەرایەتی  ڕووداوە  بەم  سەبارەت 
ڕاگەیاندنی پۆلیسی هەولێر رایگەیاند: 
لە گەڕەكی پێنجی حەسارۆك گەنجێكی 
تەمەن20 س������اڵ بە ن������اوی )ه،ش( بە 
دەمانچە كۆتایی بەژیانی خۆی هێناوە، 
هەر س������ەبارەت ب������ەم رووداوە )ئ،ص(
ی هاوس������ەری گەنجەك������ە وت������ی: كە 
دەمانچەیەكی  هاوسەرەكەم هاتەوە ماڵ 
لابوو ئەوەش یەكەمجار بوو دەمانچەی 
لەدەست ببینم كە لێم پرسی، وتی كڕیومە 
یەكەمجار  دەك������رد  هەردەس������تكاری  و 
خس������تیە سەر س������ەری من بە گاڵتە و 
پێكەنینەوە وتی: بتكوژم پاشان چوومە 
ژووری خۆم بۆ ئەوەی جلوبەرگم بگۆڕم 
گوێم لە دەنگ������ی تەقەی دەمانچە بوو 
بینیم خۆی كوش������تووە« دوای پشكنین 
و هێڵكاری پۆلیس لە شوێنی رووداوەكە 
دەركەوت كە ئەو گەنجەخۆی كوشتووە 
بەس������ەرداگیراوە  دەستی  دەمانچەكە  و 
نێردراوە بۆ بەڕێوەبەرایەتی نەهێش������تنی 

تاوان.

دهۆك/ یەكێك لە ڕووداوە دڵتەزێنەكان 
كە ئ������ەم هەفتەیە ڕووی������دا خۆخنكاندنی 
كەسێك بوو لە بەندیخانەی زركا بە كراسی 
خۆی دوای ئەوەی نەیتوانی بەرگەی ئەو 

تاوانە بگرێت كە پێی تۆمەتبار كرابوو.
بارەیەوە عەقی������د فەخری ئەحمەد  لەم 
بەڕێوەب������ەری نەهێش������تنی ت������اوان ل������ە 
دهۆك رایگەیاند كە ل������ە رۆژی هەینی 
رێكەوتی2011/6/24 كەس������ێكی تەمەن 

37 س������اڵ لە بەندیخانەی زركا خۆی لە 
سێدارەدا بەهۆی كراسەكەیەوە.

عەقید فەخری ئەوەش������ی ئاشكرا كرد 
ئەو كەس������ە بەئەنجامدانی چەند دزییەك 
سزا درابوو، بەڵام نەیتوانی بەرگەی ئەو 
هەم������وو تۆمەتانە بگرێ������ت، بۆیە چۆتە 
خۆی  بەكراس������ەكەیەوە  تەنیاو  ژوورێكی 
بەپانكەی ژوورەكە هەڵواس������ی و دواتریش 

گیانی لە دەستدا. 

دهۆك/ لە ڕووداوێكی هاتوچۆدا كە هۆكارەكەی 
خێرا لێخوڕین و پابەند نەبوون بوو بە ڕێنماییەكانەوە، 
لەسەر رێگای سەرەكی دهۆك- شێخان دوو ئۆتۆمبیل 

بەر یەككەوتن و كارەساتێكی گەورەی لێكەوتەوە.
بەپێ������ی لێدوانەكانی مازمی مافپ������ەروەر ئازاد 
بەرپرس������ی ڕاگەیاندن������ی هاتوچۆی دهۆك،  تەها 
ڕۆژی پێنجش������ەممە رێكەوتی 2011/6/23 لەسەر 
رێگای س������ەرەكی دهۆك- شێخان دوو ئۆتۆمبێل بەر 

یەككەوتن و لە ئەنجام������دا پێنج هاووڵاتی گیانیان 
لە دەس������تداو دوو هاووڵاتیش برین������دار بوون، ئازاد 
تەها ئەوەش������ی ئاشكرا كرد یەكێك لە ئۆتۆمبیلەكان 
ب������ار هەڵگر بوو ئەویتریش س������اڵۆن و رووداوەكە لە 
ئۆتۆمبیلە  ئەنجامی كەمتەرخەمی و خەمساردی 
ب������ار هەڵگرەكە بووە ك������ە ئەویش یەكێ������ك بووە لە 
قوربانی������ەكان، بەڵام تا ئێس������تا هیچ كەس������ێك لەم 

ڕووداوەدا تاوانبار نەكراوە..

بە هۆكارێكی 
نادیارەوە گەنجێك 
كۆتایی بە ژیانی هات

لە تەمەنی 37 ساڵیدا لە زیندان خۆی خنكاند

لە رووداوێكدا پێنج هاووڵاتی گیانیان لە دەستدا

***
یەكێ������ك لەتایبەتمەندێتی مێین������ە واتە ئافرەتان 
ئەوەیە كە ب������ەردەوام ئارەزووی ئەوە دەكەن گرینگی 
بەجوانی و ناس������كی خۆیان بدەن و هەمیشە وەك و 
گوڵ گەشاوە بن نەوەك خۆ جوان كردنیان بۆ سەرنج 

راكیشانی پیاوبێت.
***

  پێویستە ئافرەت بۆ هەموو كۆمەڵگا جوان بێت
ش������ەهێن ئیبراهیم كچێكی تەمەن 22 س������اڵەیە و 
زۆر ئارەزووی خۆ جوان كردن و خۆ دەرخس������ت دەكات 
و پێیوای������ە جوانی ئەو هیچ بۆ ئ������ەوە نییە كەبۆ پیاو 
خۆی دەربخات بە جوانی بەڵكو بە پێویستی دەزانێت 
ئافرەت بۆ هەموو كۆمەڵگا خۆی دەربخات كە چەندە 
جوانە و ناسكە ئەو كچە دەڵێت« لە هەموو هەفتەیەك 
جارێك س������ەردانی ئارایش������گا دەكەم بۆ گرینگی دان 
بە جوانی و روخس������ارم بۆیە بە پێویستیشی دەزانم بە 
گوێرەی پێویس������ت هەموو كچێك گرینگی بەجوانی 

خۆی بدات »
  حەزدەكەم زۆر سەرنج راكێش بم

هەتاو رۆستەم ئەو كچێكی خوێندكارە لە كۆلێژی 
جیه������ان دەڵێت« بەیانیان بەبێ ئاریش������ت كردن و خۆ 
ڕازاندن������ەوە نەدەچووم������ە دەوام چونكە ئەو جوانییەی 
خ������وای گەورە بە منی بەخش������یوە پێویس������تە منیش 
گرینگ������ی پێبدەم و پارێزگاری لە جوانی روخس������ارم 

بكەم ڕاستە زۆر جار بۆ ئەوەی لە هەموو ئەو كەسانەی 
كە لە دەوروبەری منن جوانتر و سەرنج راكێشتر بم بەڵام 
هەرگی������ز رۆژێك بیرم ل������ەوە نەكردۆتەوە كە من بۆ كوڕ 

یاخود بۆ پیاو خۆم جوان بكەم«
حەزدەكەم دایك و خوشكم بە جوانی دەربكەون

محەمەد ش������كور كوڕێكی گەنجی تەمەن 25ساڵە 
و دەرچ������ووی پەیمانگای تەكنیكی������ەو دەڵێت« ئەگەر 
ببینم كچێك گرینگی بە جل و بەرگی و ڕوخس������اری 
و كەلوپەلی جوانكاری دابێت وا هەس������ت دەكەم ئەو بۆ 
كاروباریش������ی لە ژیان س������ەركەوتووە و كچێكی متمانە 
بەخۆی������ە، بۆیە من بەردەوام كەس������ێكم حەزدەكەم دایكم 
و خوشكەكانیش������م كە دەچنە دەرەوە بەش������ێوەیەكی زۆر 

رێكوپێك لە پێش چاوی خەڵك دەربكەون »
 جوانی ئافرەت واتە زۆر بوونی متمانە

چرۆئیسماعیل خاوەن ئاڕایش������گای رۆنیاز باس لە 

جوان������ی ئافرەت دەكات كە پێیوایە ئافرەت پێویس������تە 
وەكو سروش������تی دونی������ا بە جوان������ی بمێنتەوە،چونكە 
لەگەڵ سروش������تی دەروونی دروس������ت بووە و دەڵێت« 
هەرگیز خ������ۆ جوانكردنی ئاف������رەت پێوەندی بە پیاو 
نییە، چونك������ە هەر كاتێك ئافرەت خۆی جوان دەكات 
و سەیری ئاوێنە دەكات بڕوابە خۆ بوونی زۆر دەبێت. 
هەروەها لایەنی دەروونی ئ������ارام دەبێتەوە بێجگە لەوە 
ئەی باش������ە پیاوەكان بۆچی خۆیان جوان دەكەن ئایا 
مەبەس������تەكەیان بەس ئافرەتە؟ نەخێر مەبەستیان بەس 
ئافرەت نییە چونكە پێویستە گرینگی بەخۆیان بدەن 
و س������تایلی خۆیان بگۆڕن. ئەگەر لەس������ەر یەك شێوە 
بمێنیتەوە بێ������زار دەبێت وەكو ئەوەی كەلوپەلی ناوماڵ 
چۆن پێویس������تی بە گۆڕین هەیە مرۆڤیش بەو جۆرە 
پێویس������تی بە گۆڕینی ستایلی روخسارو قژی و جل 

و بەرگی هەیە«  

گەر دەتەوێت هاوسەرەكەت بگۆڕی، خۆت بگۆڕە؟

ئا: محەمەد ئەحمەد

ئەگ������ەر تۆی خانم نیازت هەیە هاوس������ەرەكەت بەرەو 
باش������ی بگۆڕێت، وەكو زاناو پسپۆڕان وتوویانە، كارێكی 
ئاس������ان نییە. ئەوان دەڵێن دەبێت ئێمە، سەرەتا كاربكەین 
بۆ گۆڕین������ی خۆمان، ئینجا هەوڵ������ی گۆڕانكاری لە 
خەڵكانی دیكەدا بدەین و ئەمەش پێویس������تی بە پش������وو 
درێژی هەیە. بەڵام دەروونناس������ان دەڵێن: ژن تێدەكۆشێت 
و ماندوو نابێت و بێئومێد نابێت، هەمیش������ە لەكاردایە بۆ 
دۆزینەوەی شێوازێكی گونجاو بۆئەوەی ستایڵ و جۆری 

بیركردنەوەی مێردەكەی بەرامبەر بەژیان بگۆڕێت. 
دكت������ۆر »ج������ۆن« ئ������ەم ش������ێوازە ش������یاوانەی بۆ 
ئامادەكردویت كە پیاوەكەت بەرەو باش������تر هەنگاو بنێت 
و گەش������ە بس������ەنێت، بەمەرجێك ژن ئەم خاڵە گرنگانە 
ڕەچ������او بكات: هەنگاوەكان تا رادەیەك دژوارن كە كاتێك 
بەڕاستەوخۆیی  بۆئەوەی  پەش������ێوو ماندووە.  پیاوەكەت، 
هەست نەكات كە تۆ دەتەوێت بیگۆڕیت. هەوڵیش مەدە 
كە تۆ وەكو مامۆستایەك مامەڵەی بكەیت، بەپێچەوانەوە 
خۆشەویس������تی زیاتری بدەرێ وپش������تی بگرەو كرداری 
ئەو بەڕاس������تەوخۆیی رەت مەك������ەرەوە. بەبێ داخوازی 
ئەو لەخۆتەوە هی������چ ڕاوێژكارییەكی مەدەرێ، چونكە 
هەس������ت دەكات ئەو جێی متمانە نییەو كارەكانی بەدڵی 

تۆ نییە.
ئاگاداربە، ئەگەر ئەو هەر لەس������ەر خووخدەی خۆی 

ب������ەردەوام بوو، ئەو گۆڕانكارییان������ەی بەدڵنەبوو، ئەوا 
دەترسێت دان بەهەڵەكانیدا بنێت و دەزانێت كە بێزراوە. 
قوربان������ی زۆرتر بدەو نەرمونیان بە، داوای تەنازول لەو 
مەك������ەو زۆری لێمەكە. ئارام بگرەو كات بدە بەخۆت. 
ناڕاس������تەخۆ كرداری هەڵە رەتبكەرەوەو پێی مەڵێ ئەم 

كردارەی تۆ هەڵەیە.
 لەجیاتی ئەو بڕیارمەدە، مەیەڵە هەست بكات كە 
تۆ ئامۆژگاری ئەوەی دەكەیت كە دەتەوێت بیگۆڕیت. 
ب������واری دیالۆگ و گفتوگ������ۆی لەگەڵدا زیاتر بكەو 
هێمنترب������ە لەجاران. راس������تگۆبە لەجاران و بەزۆر تێی 
مەگەیەنە كە تۆ دەتەوێت بیگۆڕیت بۆ باشتر. ئارام و 

پشوو درێژتربە لەجاران.
 داخوازییەكان������ت كەمتر بكەرەوە لەجاران و پش������ت 
بەخۆت زیاتر ببەس������تە، تووڕەییەكەت بش������ارەوە هەتا 
ئەو ماوەیەی دەتەوێت ب������ۆ گۆڕانكارییەكە تەرخانی 
بكەیت. بەختەوەرت������رو دەم بەپێكەنینتر لەجاران رەفتار 
بنوێنە. بەش������داری هەم������وو حاڵەتەكانی بكەو زۆری 
لێمەكە كە ئەویش بەش������داری تۆ بكات. هیچ پارێك 
یان قسەیەكی ناشرینی لەگەڵدا مەنوێنە لەبارەی هیچ 
رەفتار یان كردەوەیەكی ئەوەوە. هەوڵبدە سنگت فراوانتر 
بی������ت و لێبوردەبیت بۆئەوەی ئەویش گوێت لێبگرێت و 

پڕۆژەی گۆڕانكارییەكەت لێ قبوڵ بكات!

ئایا ئافرەت تەنیا بۆ پیاو خۆی دەڕازێنێتەوە ....؟

»خەمۆكی منداڵەكە«
ب������ە غەمباری  زۆربەی رۆژەكان ئاش������نا 
دەبینم كاتێ������ك دەچێت بۆ قوتابخانە و بەزەییم 
پێی������دا دێتەوە،ئەم������ە وتەی فاتیمە س������ەعید 
ئەحمەدی دراوس������ێی ئەو »ئاش������نا«یەیە كە 
دایكی خۆی بە كارەساتی ئوتۆمبێل گیانی 
لەدەستداوە و باوكی ژنی دووەمی هێناوەتەوەو 
بۆتە زڕدایكی، فاتیمە وتیش������ی بەهۆی ئەو 
كچەمەوە كەلەگەڵ ئاش������نا ل������ە قوتابخانەیە 
دەزان������م ك������ە زڕدایكەكەی چەن������دە لەگەڵ 
ئاش������نا مامەڵەی خراپە و لەهەمانكاتیش������دا 
ل������ەدەرەوە واخۆی دەردەخات كە ئاش������نا تاقە 

خۆشەویستەكەی ئەوە.
زاڵبوون بەسەر دەرووندا كەسی ئازای 

دەوێت
 ساوێن كەریم جەبار كە لەسەر داوای خۆی 
ناوەكەیمان بەخوازراوی نووسیوە و شووی كردووە 
بە پیاوێك كە لە ژنەكەی پێش������ووی كوڕێكی 
بۆ بەجێهێش������تووە بە راش������كاویی وتی كە 
زەحمەتە بتوانم وەكو ئەو منداڵە لە ئامێزی 

بگرم و نازی بكێش������م كە لەخۆم دەبێت، ئەمەش 
شتێكی خۆنەویستە و ناتوانم بەسەرخۆمدا زاڵبم 
كە وەك������و دایكی خۆی وابم لەگەڵیدا، هەروەها 
وتیش������ی پێشتر قەناعەتم وابوو كە وەكو منداڵی 
خۆم هەست و نەس������تم دەبێت بەرامبەری بەڵام 

لەراستیدا ئەنجامەكەی وانەبوو.
رۆشنبیریی و ویژدان زڕدایك دەكەنەوە بە 

دایك
بێ������ت مامەڵەكردنی  لەوانەیە كەمێك قورس 
دایكێ������ك لەگ������ەڵ منداڵێكدا كە لەجەس������تە و 
خوێنی خۆی نییە ب������ەڵام ئەمەش مانای ئەوە 
نیی������ە كە نەتوانێت تەواو ئ������ەو مافانەی بداتێ 

كە دەیدات بە منداڵەكەی خۆی، ئەمە وتەی 
مامۆس������تای كۆمەڵایەتی كۆچەر محەمەد 
دەروێ������ش بوو، بۆچوونیش������ی واب������وو كە هەر 
زڕدایكێك لەخوابترسێت و خاوەنی رۆشنبیریی 
و كەس������ایەتی و ویژدانی زیندوو بێت دەتوانێت 
بەشێوەیەك مامەڵە بكات كە منداڵەكە هەست 

بەوە نەكات دایكی خۆی لەدەست داوە.
پیاو لە مەیدانی خۆیدا دەردەكەوێت

من كە ژنی دووەمم هێنایەوە پێموت تۆ شوو 
بە من و بە منداڵەكەشم دەكەیت بەو مەرجەی 
منیش هاوس������ەرێكی بەوەفابم ب������ۆت، ئەمە 
وتەی كاردۆ رۆستەم محەمەد بوو كە خاوەنی 
یەك منداڵ ب������وو لە ژنی یەكەمی و بەهۆی 
نەخۆشیەوە ژنەكەی لەدەستدابوو، باوەڕی وابوو 
كە رۆڵی پیاویش لەمەسەلەی چۆنییەتی 
مامەڵەی زڕدایك لەگەڵ منداڵدا زۆر 
گرنگ و بایەخی خۆی هەیە ئەویش 
بەوە دەبێت پیاو بزانێت چۆن دەچێتە 
دڵی ژنەكەیەوە بەوەی بۆشایی و 
بۆ  خۆشەویستی  كەمتەرخەمیی 
ئەویش  تاكو  درووس������تنەكات  ژن 
لەجەستەی منداڵەكەیدا قەرەبووی 

بكاتەوە بە خراپە.

دەكرێ زڕدایك جێگای دایك بگرێتەوە؟

جیهانی منداڵ جیهانێكی ناسك،بێگەرد، سپی،جیهانی بەشێكی گەورە لە مرۆڤەكانی گەردوون و نێو كایەی كۆمەڵگە، منداڵ 
دەیەوێ������ت جیهانە تایبەتییەكەی بە سرووش������تی خۆی بمێنێتەوە و مرۆڤە بە ویژدان و خ������اوەن پەیامە مرۆڤایەتییەكانیش لەخزمەتی 
جوانكردنی ئەو جیهانەدادەبن، بەڵام هەندێك جار و لەناو هەندێك لە خێزانەكان ئیرەیی دەبێتە چەكی دەس������تی بەش������ێك لە دایكان 
بەهۆیەوە ژیان و جیهانی منداڵ تووش������ی هەڕەشەی تێكدان دەبێتەوەو جەس������تەی منداڵیش بەر هەڕەشەی لێدان دەكەوێت، بابزانین 

زڕدایكەكان چۆن مامەڵە لەگەڵ منداڵی هاوسەرەكانیاندا دەكەن..


